Nafarroako Parlamentuko Mahaiak, 2016ko urtarrilaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea David Anaut Peña jaunak aurkeztutako galdera, Nafarroako Gobernuaren kudeaketari buruzkoa, Esako urtegiko mazelean erregistratu diren mugimenduak direla eta.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urtarrilaren 23an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeari atxikitako foru parlamentari Dabid Anaut Peña jaunak, Legebiltzarreko Erregelamenduan xedatuaren babesean, ahozko galdera hau aurkezten du, 2017ko urtarrilaren 26ko Osoko Bilkuran Nafarroako Gobernuak erantzun diezaion.

Azken asteotan Esako urtegiako mazelean erregistratu diren mugimenduaren inguruko albisteak argitaratu dira hedabideetan. Confederación Hidrográfica del Ebro (CHE) erakundearen 2016ko azaroko txostenaren arabera, magal horretan mugimenduak antzeman dira, urteko 12 milimetrorainoko mugimenduak hain zuzen ere, eta 47 puntutan erregistratuta.

Zenbait elkarteren eta adituren ustez, mugimendu horiek guztiak ikusirik, Esa urtegiaren inguruko herrietan arrisku egoerak bere horretan jarraitzen du, besteak beste ez delako lortu mazelaren mugimendua gelditzea eta egonkortzea.

Argitaratutako datu horiek ezagututa, eta datu nahiz mugimendu horiek inguru horretako herritarrengan eta hainbat aditurengan eragin duen kezka eta ezinegona kontuan hartuta, zein da Nafarroako Gobernua une honetan gai honetan egiten ari den kudeaketa eta zein dira eginen dituen urratsak?

Iruñean, 2017ko urtarrilaren 19an

Foru parlamentaria: Dabid Anaut Peña

